
Bøkur og annað tilfar
– bæði innan og uttan skúlagátt

Loysunar-
orðið: ………………………………………

Navn: ………………………………………………………

Bústaður:   ………………………………………………

Bygd/býur: ………………………………………………

Hvønn fríggjadag
er krossorðagáta í blaðnum. Drigið verður millum røttu 
innsendu loysnirnar. Vinningurin er ein bók frá Bóka­
deild Føroya Lærarafelags ella Føroya Skúlabókagrunni.
(Krossa av á listanum høgrumegin, hvørja tú best kundi 
hugsað tær).

Fyri at verða við í dráttinum um vinningin, má loys­
unarorðið vera okkum í hendi í seinasta lagi hósdagin.
Vinnarin verður saman við loystu gátuni kunngjørdur í 
blaðnum fríggjadagin.

Sendið loysunarorðið til: Sosialurin, Box 76, 110 Tórs­
havn – og viðmerkið »Krossorðagáta nr. …« á bjálvan.

Jonny E. Johannesen
	 240 Skopun

Vinnari:

Lesið føroyskt – hugsið føroyskt!

Frá BÓKADEILD
FØROYA LÆRARAFELAGS:

1 Okkara kokkar – Gudmund Gudmundsson
1	Grund 1 – Steinbjørn B. Jacobsen

1	Ein farri av kolvetni – Marjun Kjelnes
1	Veður og tíðindi í Føroyum 1875–2002

– Petur Skeel Jacobsen og Finnbogi Ísakson

Frá FØROYA
SKÚLABÓKAGRUNNI:

1 Heimsatlas
1 Føroysk Flora – Jóhannes Jóhansen
1 Havið – Bogi Hansen
1 Heimsins lond
1 Grót og steinar – Martin Heinesen týddi

Loysnin frá seinastu viku
Loysunarorðið: VESALINGURIN

The Ghost vóru millum bestu bólkarnar á Asfalt
Mynd: Jens Kr. Vang

The Ghost í Norra 
og Íslandi
Føroyingar spøkja uttanlands. Norðmenn 
og íslendingar sleppa nú at njóta ein tann 
mest spennandi føroyska tónleikabólkurin í 
nýggjari tíð; elektrónisku duoina The Ghost. 

Tíðindaskriv

The Ghost skal spæla eina konsert á Phonofestivalinum í 
Bergen í vikuskiftinum og tvær á Iceland Airwaves í 
Reykjavík í komandi mánaði. Bæði Phonofestivalurin og 
Iceland Airwaves eru lutfalsliga nýggir festivalar, sum 
báðir hava sum endamál at seta ljóskastaran á nýggjan og 
spennandi tónleik. Báðir hava teir eftir stutta tíð staðfest 
seg sum álítandi keldur til hvat spennandi hendir í tónleika­
heiminum, bæði innan­ og uttanlands. Tað er tí ein sonn 
álitisváttan, ið The Ghost hava fingið. Konsertin á Phono­
festivalinum verður fríggjadagin kl. 23:30 í Strædet, meðan 
konsertirnar í Íslandi vera báðar 19. oktober í ymiskum 
spælistøðum í Reykjavík. 

Nýtt og elektroniskt
The Ghost, sum spældu sína fyrstu konsert í Losjuni í 
Gøtu í vár, og hava síðani spælt bæði á Asfalt og G!, eru 
partur av nýggju elektrónisku bylgjuni, sum í løtuni skolar 
yvir Føroyar. Teir eru av ummælarum og øðrum kønum 
fólki skýrdir ein hin bjartasta framtíðarvónin fyri føroyskan 
tónleik. Í The Ghost eru Filip Mortensen, kendur úr 
indierokk bólkinum The Story Ends, og Urbanus Olsen, 
sum ávíkavist syngja og programmera. Saman hava teir 
báðir víst seg sum ein serstakliga spennandi bólk á palli, 
har Urbanus útvegar eitt fast grundarlag til Filip at spæla 
sær á. Úrslitið, ið stendst av hesum er ein pallframførsla, 
ið er stuttligt, feitt, óvæntað og mest av øllum livandi. Og 
hetta lív fáa norðmenn og íslendingar nú lut í.

Tónleikurin hjá The Ghost kann hoyrast á www.myspace.
com/theghostband1, har samband eisini kann fáast við 
bólkin.


